
1. TESTUA:

Zenbait auzo elkartzen direnean nolabaiteko autarkia osoa duen hiri bat sortzeko, komunitate
perfektu bat sortzen da. Komunitate hori bizitzaren beharrak asetzeko sortu zen, baina orain ongi
bizitzea du helburu. (...) Guzti honetatik, argi dago, hiria gauza naturala dela eta gizakia bere

naturarengatik animalia politikoa dela. (...)

Hori dela eta, agerikoa da erlea eta taldean ibiltzen den edozein animalia baino hiritarragoa dela
gizakia. Esan ohi dugun bezala, naturak ezer ez du alferrik egiten eta gizakia da bizidunen artean
hizkuntza duen bakarra. Ahotsa, dakigunez, mina eta plazera adierazteko gai da, eta badagokie beste
animaliei ere. Animalia atsekabea eta atsegina sentitu eta elkarri adierazteko gai da. Hizkuntza, ordea,
onuragarria eta kaltegarria dena azaltzeko da, eta, ondorioz, zuzena eta zuzengabea dena azaltzeko
erabiltzen da. Hau da, izan ere, gizakia beste animalietatik bereizten duena: hizkuntza ongiaren eta
gaizkiaren, zuzenaren eta zuzengabea denaren bereizketa egiteko erabiltzen baitu gizakiak beste
animaliek ez bezala, berak baitu ongia eta gaizkia, zuzena eta zuzengabekeriaren zentzua bereizteko

gaitasuna. Hain zuzen ere, gauza horiek elkarbanatzeak egiten du familia eta hiria (Aristoteles. Politika).

2. TESTUA:

Emakumea askatzea uko egitea da hura giltzapetzeari gizonarekin dituen harremanetan, baina ez
da harreman horiek ukatzea; emakumeak, bere burua beretzat berresten badu, ez dio utziko gizonarentzat
ere existitzeari: subjektu gisa elkar onarturik ere, bakoitza beste izango da aurrerantzean ere
bestearentzat; haien harremanen erreziprozitateak ez ditu ezabatuko gizakiak bi kategoria bereizitan
banatzeak dakartzan mirariak: desira, jabetza, amodioa, ametsa, abentura; hunkitzen gaituzten hitzek
—eman, konkistatu, batu— zentzua izango dute hemendik aurrera ere; kontrara, gizadiaren erdiaren
esklabotza eta harekin batera datorren zurikeriazko sistema guztia abolitzen direnean, gizadiaren

‘sekzioak’ agerian utziko du bere egiazko esanahia, eta giza bikoteak bere zinezko moldea aurkituko du.

«Gizakiak gizakiarekin duen harreman immediato, natural, ezinbestekoa hau da: gizonak
emakumearekin duena», esan zuen Marxek. «Harreman horren nolakoaren argitan ikusten da gizonak
zenbateraino jotzen duen bere burua izaki generikotzat, gizontzat; gizonak emakumearekin duen
harremana zera da, gizakiak gizakiarekin duen harremanik naturalena. Hortaz, ikusten da gizonaren
portaera naturala zenbateraino bihurtu den gizatiar, edo gizatiar izatea zenbateraino bihurtu den haren
izate natural, haren giza izaera zenbateraino bihurtu den haren izaera» (Simone de Beauvoir. Bigarren

sexua).

1. Filosofiako testu bat ulertzea (HAUTATU bi testuetako BAT)

1. TESTUA:

a. Zer esan nahi du honek?: “komunitate perfektu batek orain ongi bizitzea du

helburu” (luzera, gutxi gorabehera: 5 lerro).

b. Zer esan nahi du Aristotelesek esapide honekin?: “gizakia da bizidunen

artean hizkuntza duen bakarra” (luzera, gutxi gorabehera: 5 lerro).

c. Ezarri erlazio motaren bat (antzekotasuna, kontrakotasuna, jarraipena,
ezeztapena...) testuan ageri den gaiaren eta Filosofiaren Historiako beste

autore, eskola edo mugimendu baten artean (idatzi 200-250 hitz inguru).
2, TESTUA:

a. Zer esan nahi du honek?: “Emakumea askatzea uko egitea da hura

5 lerro).

b. Azaldu esaldi hau: “gizonak emakumearekin duen harremana zera da,
gizakiak gizakiarekin duen harremanik naturalena” (luzera, gutxi

gorabehera: 5 lerro).

c. Ezarri erlazio motaren bat (antzekotasuna, kontrakotasuna, jarraipena,
ezeztapena...) testuan ageri den gaiaren eta Filosofiaren Historiako beste

autore, eskola edo mugimendu baten artean (idatzi 200-250 hitz inguru).

giltzapetzeari gizonarekin dituen harremanetan” (luzera, gutxi gorabehera:

Balorazioa guztira:
4 puntu

Balorazioa: 1 puntu

Balorazioa: 1 puntu

Balorazioa: 2 puntu

Balorazioa: 1 puntu

Balorazioa: 1 puntu

Balorazioa: 2 puntu

2. HAUTATU bi gai hauetako BAT, eta egin hari buruzko disertazio filosofikoa:

a. Egia lortu dela bermatzen al du zientziak?

b. Zoriontsu izan al daiteke sufrimendua egonda ere?

Balorazioa: 3 puntu

3. HAUTATU hiru gai hauetako BAT, eta garatu ezazu (idatzi 200-250 hitz inguru)

a. Platonen ezagutzaren teoria.

b. Arrazoia eta fedea Erdi Aroan.

c. Hitzarmenaren teoria politikoa (kontraktualismoa) Aro Modernoan.

Balorazioa: 2 puntu

Alderdi formalak

Balorazioa: 1 puntu

Azterketak zuzentzeko eta kalifikatzeko irizpideak webgune honetan daude kontsultagai:
https://www.unavarra.es/eu/sites/estudios/acceso-y-admision/evau-para-estudiantes.html




